
Aalisarnermut, Piniarnermut Nunalerinermullu Naalakkersuisoqarfik
Departementet for Fiskeri, Fangst og Landbrug

  
 
 
  
 
Inatsisartunut ilaasortaq Ruth Heilmann

/Maani

Atammimmi aalisartut atukkamikkut inissisimanerat pillugu apeqqut Nr. 
221-mut akissuteqaat.

Inatsisartut suleriaasaanni § 36, imm. 1 naapertorlugu Atammimmi aalisartut in-
issisimanerat pillugu apeqquteqaateqarputit.

Apeqquteqaat:
1. Ilaqutariit  aalisartukkormiut  piniartukkormiullu  ajunaarnersuarmik 

eqqugaasimasut  piaarnerpaamik  taarsiiffigineqarnissaminnik  kissaataat 
Naalakkersuisut piaartumik piviusunngortilersaarpaat?

     2. Atammimmit allakkatigut saaffiginnissutit qanoq akineqalersaarpat?

a.  Aalisartut  aalisarnissaminnik  akiliuteqarsimanertik  sumilluunniit 
iluanaarutigisimasutut  misiginnginnamikku  akiliummik  utertinneqarnissaat 
kissaatigaat, tamanna Naalakkersuisut qanoq piviusunngortilersaarpaat?

b.  25.  juni-25.  augustimut  aalisarsimannginnertik  pillugu  annaasa-
minnik aningaasanik imaluunniit aalisanngitsuukkaminnik 294 tonsinik annaas-
aqarnertik  pillugu taarsiiffigineqarnissaminnik  kissaataat.  Tamanna Naalakker-
suisut qanoq iliuuseqarfiginiarpat?

3.  Nunatsinni  aalisartut  piniartullu  ajunaarnersuarmik  nalaataqarneranni 
Naalakkersuisut qanoq aaqqiiniarlutik pilersaaruteqarpat?

a. Piffissami qaninnermi qanoq?
b. Piffissami ungasinnerusumi qanoq?  

Akissuteqaat:
Ad apeqqut 1-mut) 
Aalisartunut ukioq naatinnagu Naalakkersuisut taarsiissuteqarnissaminnut periar-
fissaqanngillat. Aammattaaq takuuk apeqqut 2 b-mut akissuteqaat.

Ad apeqqut 2 a-mut)
Aalisarnissamut akuersissummik akiliuteqartitsinikkut aalisartut tunitsivinnut tu-
nisisinnaanissaminnut qulakkeerivigineqanngillat. Aalisarnissamut akuersissum-

mik  akiliuteqartitsisalernermik  aaqqissuussinermi  siunertaavoq,  Kalaallit  Nu-
naanni  Aalisarnermut  Akuersissutinik  Nakkutilliisoqarfiup  aningaasartuutaanut 
aalisarnermik inuussutissarsiortut aningaasaleeqataasarnissaat. 

Ad apeqqut 2 b-mut) 
Atammimmi tunitsiviup piffissami junip 25-aniit augustip 25-ata tungaanut ma-
toqqanera  pissutigalugu  aalisartut  annaasaqaatigalugu  oqaatigisaannut  Naalak-
kersuisut taarsiiviginninnissamut akisussaanngillat aammalu taamatut taarsiissu-
teqarnissamut periarfissaqaratik.

Ad apeqqut 3 a) amma 3 b)
Aalisartut  piniartullu  akerliussutsimik  takutitsinerisa  kingorna  Naalakkersuisut 
KNAPK ataatsimeeqatigaat  kattuffillu  isumaqatigiissuteqarfigalugu piffissamut 
qaninnerusumut ungasinnerusumullu iliuusissatut  kissaatit  pillugit  kattuffik pi-
ngaarnersiuissasoq.  Sapaatip  akunnera  kingulleq  pingaarnersiuineq  taanna 
KNAPK-miit tiguarput. Kissaatigineqartunit taakkunannga suut pingaarnerutin-
neqarnersut pillugu Naalakkersuisut maannakkut nalilersuipput. 

Inussiarnersumik inuulluaqqusillunga

Ane Hansen  


